BOSNA I HERCEGOVINA

FEDERACIJA BOSNA I HERCEGOVINA

UNSKO-SANSKI KANTON

OPĆINA BUŽIM

OPĆINSKO VIJEĆE

Broj:
Bužim, dana 08.02.2021.godine.

IZVOD IZ ZAPISNIKA

          sa  I konstituirajuće sjednice Komisije za budžet i finasije Općinskog vijeća općine Bužim, održane 08.02.2021.godine,  sa početkom u 16:00 sati. 

Prisutni: Abid Mulalić-predsjednik komisije, Nermin Porić-član, Nevres Šekić-član, Emira Skenderović-član, v.d. sekretara OV Bužim Husein Duranović i Jasmin Salkić-šef službe za finasije općine Bužim.
Odsutan opravdano:Suvad Šahinović
Predsjednik Komisije utvrdio da četiri člana prisustvuju današnjoj sjednici  i da Komisija može punovažno odlučivati, te otvori sjednicu i raspravu po predloženom dnevnom redu. 
Nije bilo prijava po dnevnom redu.

Dnevni red jednoglasno usvojen.

D N E V N I   R E D 
1.Konstituisanje Komisije za budžet i finasije,
2.Razmatranje i usvajanje mišljenja o Prijedlogu Odluke o budžetu općine Bužim za 2021.godinu,
3. Razmatranje i usvajanje mišljenja o Prijedlogu Odluke o izvršavanju budžeta općine Bužim za 2021.godinu,
4. Razmatranje i usvajanje mišljenja o Prijedlogu Odluke o utvrđivanju jedinstvenog cjenovnika za obračun i naplatu troškova vatrogasnih usluga i intervencija Vatrogasne jedinice općine Bužim za 2021.godinu,

5. Razmatranje i usvajanje mišljenja o Prijedlogu Odluke o utvrđivanju prava na oslobađanje plaćanja naknade za branioce i članove njihovih porodica i

6.Ostala pitanja.

Ad 1. Konstituisanje Komisije za budžet i finasije,

Predsjednik Komisije utvrdio da su svi članovi dobili Rješenje o imenovanju i da prihvataju članstvo u Komisiji za budžet i finasije.
Ad 2. Razmatranje i usvajanje mišljenja o Prijedlogu Odluke o budžetu općine Bužim za 2021.godinu,

-Predsjedavajući otvorio raspravu po drugoj tačci dnevnog reda i dao riječ šefu službe za finasije Jasminu Salkiću koji obrazložio prijedlog Odluke o budžetu i prijedlog Odluke o izvršenju budžeta.
U raspravi učestvovali:

 -Abid Mulalić- Iz obrazloženja šefa službe za finasije općine Bužim vidimo da su prihodi u budžetu umanjeni zbog pandemije. U svakom slučaju vidjećemo kako će se stvari odvijati kod punjenja ovogodišnjeg budžeta odmah na prvom tromjesečnom izvještaju pa ćemo se prema tome i odrediti.
-Nermin Porić-Zanima me kakva se očekivanja priliva sredstava sa viših nivoa vlasti za infrastrukturne projekte i da li već sada možemo računati na određeni iznos.

-Jasmin Salkić-Najveća stavka u budžetu je putna mreža i mislim da sa sredstvima koja su planirana u budžetima viših nivoa i vlastitim izvornim prihodima, možemo zatvoriti sve ove pobrojane projekte.

-Husein Duranović-Ove godine je putna mreža u fokusu i planirano je oko 3 milona KM za ove namjene. Vjerujem da će svi planirani projekti biti urađeni u potpunosti kao što je to bilo i protekle godine sa oko 40 putnih pravaca.
-Nermin Porić- Zanima me šta će se desiti ako sredstva sa viših nivoa ne budu realizirana ili ako dođe do drastičnog smanjenja prihoda u budžetu.

-Husein Duranović- Imamo vremena do kraja godine da tražimo implementaciju sredstava sa viših nivoa. Bitno je da se sad to planira u budžetu.

Abid Mulalić-Mene samo zanima da li se na osnovu Odluka viših nivoa vlasti mogu stvarati obaveze.

-Jasmin Salkić-Ne vidim nikakav problem da se ide u realizaciju jer su Odluke viših nivoa vlasti konačne i već uvrštene u budžet. Određen broj Odluka je već na trezoru i uplate stižu i mislim da ove godine neće biti problema oko isplata.

-Abid Mulalić- zatvorio raspravu i daje na izjašnjavanje Prijedlog Odluke o budžetu za 2021.godinu  kojim se daje pozitivno mišljenje na ovaj prijedlog, te predlaže općinskom načelniku da putem nadležnih službi ubrza postupak naplate prihoda koji su definisani pozitivnim zakonskim propisima, a odnose se na prihodovnu stranu budžeta.

 Zaključak i mišljenje jednoglasno usvojeni.
AD 3. Razmatranje i usvajanje mišljenja o Prijedlogu Odluke o izvršavanju budžeta općine Bužim za 2021.godinu,

-Predsjednik komisije predlaže da Komisija da pozitivno mišljenje po prijedlogu Odluke o izvršavanju budžeta za 2021.godinu i daje na izjašnjavanje.
Jednoglasno usvojeno mišljenje.

AD 4. - Razmatranje i usvajanje mišljenja o Prijedlogu Odluke o utvrđivanju jedinstvenog cjenovnika za obračun i naplatu troškova vatrogasnih usluga i intervencija Vatrogasne jedinice općine Bužim za 2021.godinu,

-Predsjednik Komisije otvorio raspravu.

Nije bilo prijavljenih i  predsjednik predlaže da se daje pozitivno mišljenje na prijedlog odluke i daje prijedlog  na izjašnjavanje.

Jednoglasno usvojeno.

AD 5. - Razmatranje i usvajanje mišljenja o Prijedlogu Odluke o utvrđivanju prava na oslobađanje plaćanja naknade za branioce i članove njihovih porodica .

-Predsjednik komisije otvorio raspravu.

-Husein Duranović- dao obrazloženje prijedloga Odluke sa pojašnjenjem o zaostalim obavezama i planom da se ove godine zatvore sve obaveze prema braniocima i članovima njihovih porodica.

Predsjednik Komisije predlaže da Komisija da pozitivno mišljenje na prijedlog Odluke o utvrđivanju prava na oslobađanje plaćanja naknada za branioce i članove njihovih porodica.

Jednoglasno usvojeno.

Sjednica Komisije za budžet i finasije završena u 16,49 sati

ZAPISNIČAR

s.r.Agan Skenderović
